ԱՄՓՈՓԱԹԵՐԹ
«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագծի 

	Քննության առնելով «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերը, հայտնում ենք հետևյալը․
Նախագծերով, ի թիվս այլնի, առաջարկվում է սահմանել, որ հսկիչ (նույնականացման) նշաններով դրոշմավորված ապրանքների վաճառքի դեպքում հսկիչ դրամարկղային մեքենայի կտրոնի վրա տպագրման ենթակա պարտադիր վավերապայմաններ լինեն նաև հսկիչ (նույնականացման) նշանների քանակը, ինչպես նաև հսկիչ (նույնականացման) նշանների հիման վրա հարկային մարմնի հաստատած ալգորիթմով գեներացվող ստուգիչ համարը (բացառությամբ «կանխավճար» գրառում ունեցող կտրոնների), ինչպես նաև առաջարկվում է ՎԻՎ օրենսգրքով սահմանել պատասխանատվություն՝ հարկ վճարողի կողմից հսկիչ (նույնականացման) նշանների վերաբերյալ ՀԴՄ-ի տեղեկատվական կտրոնի միջոցով տպագրվող տեղեկատվությունը հարկային մարմնի միասնական շտեմարան չփոխանցելու կամ սխալ տվյալներ փոխանցելու համար։
Այս առնչությամբ հարկ է նկատել, որ Նախագծի հիմնավորման մեջ ներկայացված չէ, թե ինչ խնդիր է նախատեսվում լուծել նախատեսվող կարգավորումներով և արդյոք եղած վարչական գործիքները հարկային մարմնին չեն տալիս բավարար հնարավորություն առկա խնդիրների լուծման համար։ Հետևապես, անհրաժեշտ է Նախագծի հիմնավորման մեջ ներկայացնել հիմնավոր պատճառաբանություն առկա խնդիրների և դրանց լուծման այլընտրանքային տարբերակների բացակայության մասին։
Միաժամանակ, Էկոնոմիկայի նախարարությունը տարբեր գրություններով և առիթներով արտահայտել է իր կարծիքը հարկային վարչարարության ավելացմանն կամ խստացմանն ուղղված շարունակական օրենսդրական փոփոխությունների բացասական ազդեցության վերաբերյալ։ Եվ այս առումով, Էկոնոմիկայի նախարարությունը վերահաստատում է հարցի վերաբերյալ նախկինում արտահայտած իր դիրքորոշումը՝ կրկին ընդգծելով, որ հարկային վարչարարության խստացմանն ուղղված քաղաքականությունը հավելյալ խոչընդոտներ է ստեղծում գործարարների համար՝ ուղղակիորեն նվազեցնելով վերջիններիս տնտեսական գործունեության արդյունավետությունը։
	Ընդունվել է ի գիտություն
Հարկ է նկատի ունենալ, որ  ներկայացված փոփոխությունները նպատակ ունեն ապահովելու հսկիչ (նույնականացման) նշաններով դրոշմավորված ապրանքների շրջանառության բոլոր փուլերում արդյունավետ հսկողության հնարավորությունը։ Այդ իսկ պատճառով հարկային մարմնի կողմից համապատասխան հսկողական գործիքների կիրառման արդյունավետության ապահովման նպատակով անհրաժեշտ է, որպեսզի վաճառվող ապրանքի վերաբերյալ ամբողջական տեղեկատվությունն արտացոլված լինի ՀԴՄ կտրոնի վրա, որը հնարավորություն կտա ստուգման ընթացքում տեղում պարզել հսկիչ (նույնականացման) նշանների վերաբերյալ տեղեկատվության արտացոլման և հարկային մարմին փոխանցման հանգամանքները:
Հսկողական և վերլուծական գործառույթները լիարժեք իրականացնելու և հսկիչ (նույնականացման) նշանների համակարգում առկա տեղեկատվության օպտիմալ օգտագործման ուղղությամբ ազգային օպերատորի հետ պարբերաբար իրականացվում են հանդիպումներ և քննարկումներ։ Նախատեսվում է տեուչների համար ստեղծել առանձին հավելված, որը հնարավորություն կտա առնվազն գնման պահին ունենալու բավարար տեղեկատվություն խախտման փաստին տեղեկանալու վերաբերյալ։ Առաջարկն այն է, որ ՀԴՄ կտրոնի վրա արտացոլվելու է ստուգիչ համար, որը ձևավորվելու է վաճառքի պահին ՀԴՄ սարքում՝ կտրոնում առկա նույնականացման նշաններով։ Հավելվածում մուտքագրելով ստուգիչ համարը` հսկողություն իրականացնողը հնարավորություն կստանս տեսնելու, թե կտրոնը քանի հատ նույնականացման ծածակագիր պետք է պարունակի, միաժամանակ շարունակելով սկանավորել ապրանքները, հավելվածը կարտացոլի տվյալ ապրանքների նույնականացման նշաններով ձևավորված ստուգիչ համարը, որը և տվյալ պահին թույլ կտա հասկանալ՝  արդյոք առկա են խախտումներ թե՝ ոչ։
Քանի որ հավելվածի առկայությունը շատ կդյուրինացնի հսկողական աշխատանքների իրականացումը հենց ստուգման ընթացքում, ուստի անհրաժեշտություն է առաջացել ՀԴՄ կտորնի վրա տպագրել ինչպես (հսկիչ) նույնականացման նշանների քանակը, ակնպես էլ ստուգիչ համարը։  

	2. Հայաստանի Հանրապետության արդարադատության նախարարություն
	03.09.2024թ.

	
	/27.4/34793-2024

	«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը.
	1. Նախագծի 1-ին հոդվածով նախատեսվում է Հայաստանի Հանրապետության հարկային օրենսգրքի (այսուհետ՝ Օրենսգիրք) 335-րդ հոդվածի 3-րդ մասի 5-րդ կետը շարադրել հետևյալ խմբագրությամբ. 
«5) արժութային գործարքների իրականացման համար սահմանված կարգերի ու կանոնների պահանջների պահպանման ճշտությունը.»:
Այսպիսով՝ նշված կետը նոր խմբագրությամբ շարադրելու արդյունքում գործող՝ «Հարկային հսկողության շրջանակներում հարկային մարմինն իրավունք ունի իրականացնելու հետևյալ տեսակների հարկային ստուգումները. (..). 5) արտարժույթի առք ու վաճառքի գործառնությունների գրանցման կարգի ու կանոնների պահպանման ճշտությունը.», կարգավորման փոխարեն նախատեսվում է հետևյալ կարգավորումը՝ «Հարկային հսկողության շրջանակներում հարկային մարմինն իրավունք ունի իրականացնելու հետևյալ տեսակների հարկային ստուգումները. (..). «5) արժութային գործարքների իրականացման համար սահմանված կարգերի ու կանոնների պահանջների պահպանման ճշտությունը.»:
Հարկ է նկատել, որ ըստ Հարկային օրենսգրքում ներառված կարգավորումների՝ հարկային հսկողության իրականացման եղանակներից է հանդիսանում հարկային ստուգումը: Հարկային հսկողությունը հարկային մարմնին հսկողության լիազորություններ վերապահող իրավական ակտերի պահանջների կատարման նկատմամբ պետական հսկողությունն է՝ հարկային մարմնին վերապահված լիազորությունների շրջանակներում հարկային մարմնի (պաշտոնատար անձանց)՝ Օրենսգրքով նախատեսված գործողությունների ամբողջությունը: Նշված դիտարկման համատեքստում հարկ ենք համարում ընդգծել, որ Հայաստանի Հանրապետության հարկային օրենսգրքի «ՀԱՐԿԱՅԻՆ ԻՐԱՎԱԽԱԽՏՈՒՄՆԵՐԻ ՏԵՍԱԿՆԵՐԸ ԵՎ ԴՐԱՆՑ ԿԱՏԱՐՄԱՆ ԴԵՊՔՈՒՄ ՀԱՐԿԱՅԻՆ ՊԱՏԱՍԽԱՆԱՏՎՈՒԹՅՈՒՆԸ» վերտառությամբ 77-րդ գլխում ներառված 414-րդ հոդվածով նախատեսվում է արտարժույթի առք ու վաճառքի գործառնությունները սահմանված կարգով չգրանցելու համար պատասխանատվություն:
Հայաստանի Հանրապետության վարչական իրավախախտումների վերաբերյալ օրենսգրքի արժութային հարաբերությունները կարգավորող օրենքների և իրավական այլ ակտերի խախտումներին վերաբերող 165-րդ հոդվածը նախատեսում է վարչական պատասխանատվություն արժութային հարաբերությունները կարգավորող օրենքներով և իրավական այլ ակտերով սահմանված պահանջներ չկատարելու համար, որոնց ենթակայությունը տրված է նաև հարկային մարմիններին՝ իրենց վերապահված իրավասությունների շրջանակներում: Բացի այդ, «Արժութային կարգավորման և արժութային վերահսկողության մասին» օրենքի կարգավորման առարկայով նախատեսվում է, որ օրենքը սահմանում է Հայաստանի Հանրապետությունում արժութային գործարքների կնքման կարգն ու պայմանները, արժութային արժեքների տնօրինման, տիրապետման և օգտագործման դեպքերը, կարգն ու պայմանները, ինչպես նաև կարգավորում է Հայաստանի Հանրապետությունում արժութային կարգավորման ու վերահսկողության հետ կապված այլ հարաբերություններ: Նույն օրենքի արժութային վերահսկողությանը և հսկողությանը վերաբերող 9-րդ հոդվածով որպես արժութային վերահսկողության մարմիններ նախատեսվում են նույն հոդվածով նախատեսվող պետական տարբեր մարմինները: Հիմք ընդունելով նշված կարգավորումները՝ կարող ենք եզրակացնել, որ «արժույթային գործարքների իրականացման համար սահմանված կարգերի և կանոնների պահանջներ» շրջանակի ընդհանրական նախատեսումը որպես թեմատիկ ստուգման տեսակ բավական լայն և անորոշ ձևակերպում է, որը ամբողջապես չի արտահայտում հարկային մարմինների վերապահված վերահսկողական լիազորությունների շրջանակի տրամաբանությունը:
Հիմք ընդունելով վերոգրյալն՝ առաջարկում ենք վերանայել քննարկվող կարգավորումը՝ նկատի ունենալով նաև, որ Հայաստանի Հանրապետության Սահմանադրության 79-րդ հոդվածի համաձայն՝ «Հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ»:
Ըստ սահմանադրական դատարանի իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության: (ՍԴՈ-1176)
Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ: (ՍԴՈ-1213)
	Ընդունվել է ի գիտություն
Միաժամանակ, հարկ է նշել, որ «արժութային գործարքների իրականացման համար սահմանված կարգերի ու կանոնների պահանջների պահպանման ճշտությունը» նոր լիազորություն չէ հարկային մարմնի համար։ Մինչև 05.04.2024թ. գործող խմբագրությամբ Օրենսգրքի 345-րդ հոդվածի 1-ի մասով, ի թիվս հսկիչ գնման ուսումնասիրության անցկացման այլ նպատակների, սահմանված է եղել՝ «...ինչպես նաև արժութային գործարքների իրականացման համար սահմանված կարգերի ու կանոնների պահանջների պահպանման նկատմամբ ուսումնասիրության նպատակով հարկային մարմինը կարող է իրականացնել հսկիչ գնում (գնումներ):»։
2024թ․ ՀՕ-95-Ն օրենքով Օրենսգրքով կատարված փոփոխությունների և լրացումների արդյունքում Օրենսգրքի 345-րդ հոդվածի 1-ի մասով սահմանված հսկիչ գնման նպատակները «վերաշարադրվել» են Օրենսգրքի 335-րդ հոդվածի 3-րդ մասում՝ որպես թեմատիկ հարկային ստուգման հարցեր (1-ին, 3-րդ, 5-8-րդ կետեր)։ Արդյունքում,  տեխնիկական վրիպման հետևանքով որպես թեմատիկ ստուգման հարց շարադրվել է «արտարժույթի առք ու վաճառքի գործառնությունների գրանցման կարգի ու կանոնների պահպանման ճշտությունը.», որի անհրաժեշտությունը թեմատիկ ստուգման շրջանակներում բացակայում է (նշված հարցն ընդգրկվում է նաև համալիր հարկային ստուգումների հանձնարարագրում և Օրենսգրքի 414-րդ հոդվածը չի կորցնում իր գործածությունը)։
Թեմատիկ ստուգման նշված հարցի նպատակը «Արժութային կարգավորման և արժութային վերահսկողության մասին» ՀՀ օրենքի 6-րդ և 7-րդ հոդվածների պահանջների նկատմամբ հսկողությունն է, որի իրագործման հիմնական միջոցը հսկիչ գնումն է։ Օրենսգրքի 339-րդ հոդվածի 4-րդ մասի համաձայն՝ թեմատիկ հարկային ստուգման՝ Օրենսգրքի 335-րդ հոդվածի 3-րդ մասի 1-ին, 3-րդ, 5-րդ, 6-րդ, 7-րդ և 8-րդ կետերով սահմանված հարցերի ստուգման դեպքում հարկային մարմինը կարող է իրականացնել հսկիչ գնում (գնումներ)՝ Օրենսգրքի 339.1-ին հոդվածով սահմանված կարգով։
Այնուամենայնիվ, որոշակիության ապահովման տեսանկյունից քննարկվող կարգավորումը փոխարինվել է «Արժութային կարգավորման և արժութային վերահսկողության մասին» օրենքի 6-րդ և 7-րդ հոդվածներով սահմանված կարգերի ու կանոնների պահանջների պահպանման ճշտությունը» բառերով։ 

	2. Նախագծի 2-րդ հոդվածով նախատեսվում է Օրենսգրքի 380-րդ հոդվածի 1-ին մասից հետո լրացնել նոր 1.1-ին մաս հետևյալ բովանդակությամբ՝ 
«1․1 Հսկիչ դրամարկղային մեքենա կիրառողները հսկիչ (նույնականացման) նշաններով դրոշմավորված ապրանքների վաճառքի դեպքում hսկիչ դրամարկղային մեքենայի միջոցով կամ դրան միացված ծրագրային և (կամ) տեխնիկական միջոցներով ապահովում են այդ հսկիչ (նույնականացման) նշանների վերաբերյալ տեղեկատվության փոխանցումը հարկային մարմնի միասնական շտեմարան՝ հսկիչ դրամարկղային մեքենայի կտրոնի տպագրման միջոցով, իսկ Կառավարության սահմանած դեպքերում և կարգով՝ հսկիչ (նույնականացման) նշանների վերաբերյալ հսկիչ դրամարկղային մեքենայի տեղեկատվական կտրոնի տպագրման միջոցով։»։
Տվյալ դեպքում պարզ չէ, թե ինչ միասնական շտեմարանի մասին է խոսքը, քանի որ Օրենսգրքում ինչպես նաև նախագծում կարգավորված չեն նշված միասնական շտեմարանի հետ կապված հարաբերությունները: Բացի այդ, բացահայտված չէ, թե որն է հանդիսանում «տեղեկատվական կտրոն», մինչդեռ նախագծի 3-րդ հոդվածով լրացվող Օրենսգրի 381-րդ հոդվաի 3.1-ին մասով նախատեսվում է հսկիչ դրամարկղային մեքենայի տեղեկատվական կտրոնին ներկայացվող պահանջները:
«Նորմատիվ իրավական ակտերի մասին» օրենքի համաձայն՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, ապա տվյալ ակտով տրվում են այդ ակտի էությունից բխող դրանց սահմանումները:
Նշված հասկացությունների սահմանման, ինչպես նաև համապարփակ կարգավորումների բացակայությունը խնդրահարույց է մասնավորապես «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի կարգավորումների համատեքստում, քանի որ նշված նախագծով պատասխանատվություն է նախատեսվում հարկ վճարողի կողմից հսկիչ (նույնականացման) նշանների վերաբերյալ հսկիչ դրամարկղային մեքենայի տեղեկատվական կտրոնի միջոցով տպագրվող տեղեկատվությունը հարկային մարմնի միասնական շտեմարան չփոխանցելու կամ սխալ տվյալներ փոխանցելու համար:
Ելնելով վերոգրյալից՝ հայտնում ենք, որ նախագծերն անհրաժեշտ է վերանայել և հստակեցնել համապատասխան կարգավորումները՝ ապահովելով իրավական որոշակիության պահանջը:
	Ընդունվել է ի գիտություն
Միաժամանակ, հարկ է նշել, որ նախագծում կիրառվող «միասնական շտեմարան» հասկացությամբ  նկատի է առնվել   ՀՀ պետական եկամուտների կոմիտեի տեղեկատվական բազան:
[bookmark: _GoBack]Նախագիծը խմբագրվել է։ Նախատեսվում է, որ Կառավարության սահմանած դեպքերում և կարգով՝ նույնականացման միջոցներով դրոշմավորված ապրանքների նույնականացման միջոցները շրջանառությունից հանելու վերաբերյալ տեղեկատվության փոխանցումը իրականացվում է էլեկտրոնային եղանակով։

	3. Առաջարկում ենք Նախագծի 2-րդ հոդվածով լրացվող նոր 1.1-ին մասի համարը տեքստից բաժանել միջակետով՝ հիմք ընդունելով «Նորմաիվ իրավական ակտերի մասին» օրենքի 14-րդ հոդվածի 7-րդ մասը՝ Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
Նույն հոդվածում առաջարկում ենք օգտագործել միայն «կամ» շաղկապը՝ հիմք ընդունելով «Նորմաիվ իրավական ակտերի մասին» օրենքի 16-րդ հոդվածի կարգավորումները:
	Ընդունվել է

	4. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածում «3-րդ և 4-րդ պարբերություններ» բառերն անհրաժեշտ է փոխարինել «4-րդ մաս» բառերով և համապատասխանաբար համարակալել լրացվող պարբերությունը:
	Ընդունվել է ի գիտություն
 Միաժամանակ, «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագիծը հանվել է օրենքների նախագծերի փաթեթից, իսկ դրանով առաջարկվող պատասխանատվության հետ կապված դրույթները նախատեսվել են ՀՀ հարկային օրենսգրքում կատարվող փոփոխությունների նախագծով

	3. Հայաստանի Հանրապետության էկոնոմիկայի նախարարություն
	25.04.2025թ.

	
	01/9110-2025

	Ներկայացված նախագծով, ի թիվս այլնի, առանձին հոդվածով սահմանվում է պատասխանատվություն՝ կազմակերպության կամ անհատ ձեռնարկատիրոջ կողմից նույնականացման միջոցների վերաբերյալ տեղեկատվությունը հարկային մարմնի միասնական շտեմարան չփոխանցելու կամ փաստացի փոխանցման ենթակա տեղեկատվությունից տարբերվող տեղեկատվություն փոխանցելու համար։
Այս առնչությամբ հարկ է նկատել, որ ՀՀ կառավարության 2020 թվականի դեկտեմբերի 3-ի N 1976-Ն որոշմամբ Հարկային օրենսգրքով սահմանված պատասխանատվություն կիրառելու առումով՝ ՀԴՄ-ի կիրառության կանոնների խախտում է դիտվում նաև հսկիչ (նույնականացման) նշաններով դրոշմավորված ապրանքների վաճառքի դեպքում այդ ապրանքների վրա առկա հսկիչ (նույնականացման) նշանների վերաբերյալ տեղեկատվությունը չփոխանցելը հարկային մարմնի միասնական շտեմարան։ Միաժամանակ գործող Հարկային օրենսգրքով հսկիչ դրամարկղային մեքենաների կիրառության կանոնները չպահպանելու համար նախատեսված է պատասխանատվություն։
Գործող օրենսդրական կարգավորումների և նախագծի համադրության արդյունքում ստացվում է, որ հարկ վճարողները նույնականացման նշանների վերաբերյալ տեղեկատվությունը հարկային մարմնին չփոխանցելու համար մի դեպքում կարող են պատասխանատվության ենթարկվել հսկիչ դրամարկղային մեքենաների կիրառության կանոնները խախտելու համար, մեկ այլ դեպքում՝ որպես նախագծով առաջարկվող առանձին հոդվածով նախատեսված արարքը կատարելու համար, որոնցից յուրաքանչյուրը սակայն ունի ամբողջովին նույն բովանդակություն։ Այլ խոսքով, կարծում ենք, որ այդպիսի կարգավորումը առիթ է հանդիսանալու տարաբնույթ մեկնաբանությունների, որի հետևանքով հարկ վճարողները կարող են ենթարկվել կրկնակի պատասխանատվության։  Մասնավորապես, պարզ չէ, թե նույնականացման նշանների վերաբերյալ տեղեկատվությունը հարկային մարմնին չփոխանցելու համար հարկ վճարողների նկատմամբ որ պատասխանատվությունն է կիրառվելու, արդյոք կիրառվելու է երկուսը միաժամանակ, թե ոչ, եթե այո, ապա սկզբունքորեն ընդունելի չէ միևնույն արարքի համար հարկ վճարողների նկատմամբ մեկից ավել պատասխանատվության միջոց կիրառելու հանգամանքը։
Հիմք ընդունելով վերոգրյալը՝ խնդրում ենք իրավական ակտերում պատասխանատվության միջոցներ սահմանելիս բացառել միևնույն արարքի համար հարկ վճարողներին կրկնակի պատասխանատվության ենթարկվելու հնարավորությունը: 
Այս համատեքստում, գտնում ենք, որ նախագիծը ունի հավելյալ վերանայման կարիք։
Միաժամանակ տեղեկացնում ենք, որ Էկոնոմիկայի նախարարությունը նախագիծը ներկայացրել է նաև ՎԶԵԲ-ի Հայաստանի ներդրումային խորհրդի քննարկմանը, որից կարծիք ստանալու դեպքում այն ի լրումն կներկայացնենք։
	Ընդունվել է ի գիտություն
Նախագծով առաջարկվում է նույնականացման միջոցների վերաբերյալ տեղեկատվություն չփոխանցելու համար սահմանել առանձին պատասխանատվության միջոց՝ չկապելով այն ՀԴՄ կիրառության կանոնների խախտման հետ։ Նախագծի ընդունման դեպքում նախատեսվում է փոփոխություն կատարել ՀՀ կառավարության 2020 թվականի դեկտեմբերի 3-ի N 1976-Ն որոշման մեջ, որով ուժը կորցրած կճանաչվի այն դրույթը, որի համաձայն՝ հսկիչ (նույնականացման) նշաններով դրոշմավորված ապրանքների վաճառքի դեպքում այդ ապրանքների վրա առկա հսկիչ (նույնականացման) նշանների վերաբերյալ տեղեկատվությունը չփոխանցելը հարկային մարմնի միասնական շտեմարան սահմանվել է որպես ՀԴՄ-ի կիրառության կանոնների խախտում։

	4. Հայաստանի Հանրապետության ֆինանսների նախարարություն
	07.05.2025թ.

	
	01/2-3/9836-2025

	1. Նախագծով, մասնավորապես, առաջարկվում է սահմանել, որ յուրաքանչյուր նույնականացման միջոցի վերաբերյալ տեղեկատվություն հարկային մարմին չփոխանցելու կամ յուրաքանչյուր փաստացի փոխանցման ենթակա տեղեկատվությունից տարբերվող տեղեկատվություն փոխանցելու համար կազմակերպությունը կամ անհատ ձեռնարկատերը տուգանվում է 30 հազար դրամի չափով։ Նույն մասով սահմանված տուգանքների հանրագումարը յուրաքանչյուր ստուգման ակտով չի կարող գերազանցել 300 հազար դրամը:
Վերոգրյալի կապակցությամբ, հայտնում ենք, որ նախագծով չի հստակեցվում, թե հարկային հսկողության ինչ տեսակի շրջանակներում է բացահայտվելու նույնականացման միջոցի վերաբերյալ տեղեկատվությունը հարկային մարմին չփոխանցելու փաստը: Այդ կապակցությամբ, եթե նախատեսվում է, որ նշյալ իրավախախտումն արձանագրվելու է «հսկիչ դրամարկղային մեքենաների կիրառման ճշտություն» թեմատիկ հարկային ստուգման շրջանակներում, ապա մեր կարծիքով նման ընթացակարգը նկարագրող կարգավորումները Օրենսգրքով բավարար չափով հստակ չեն: Ուստի, առաջարկում ենք նախագծով կատարվող փոփոխությունների շրջանակներում Օրենսգրքով հստակ ամրագրել, որ նույնականացման միջոցի վերաբերյալ տեղեկատվությունը հարկային մարմին չփոխանցելու փաստն արձանագրվելու է «հսկիչ դրամարկղային մեքենաների կիրառման ճշտություն» թեմատիկ հարկային ստուգման շրջանակներում՝ հսկիչ գրման միջոցով:
Բացի այդ, ՀՀ կառավարության 2020 թվականի դեկտեմբերի 3-ի թիվ 1976-Ն որոշման 1-ին կետի 3-րդ ենթակետով հաստատված թիվ 3 հավելվածի 17-րդ կետի 7-րդ ենթակետի համաձայն՝ Հարկային օրենսգրքով սահմանված պատասխանատվություն կիրառելու առումով՝ ՀԴՄ-ի կիրառության կանոնների խախտում է դիտվում հսկիչ (նույնականացման) նշաններով դրոշմավորված ապրանքների վաճառքի դեպքում այդ ապրանքների վրա առկա հսկիչ (նույնականացման) նշանների վերաբերյալ տեղեկատվությունը չփոխանցելը հարկային մարմնի միասնական շտեմարան։ Այսինքն, ստացվում է, որ վերոնշյալ տեղեկատվությունը հարկային մարմին չփոխանցելու դեպքում կիրառվելու է երկու պատասխանատվության միջոց (տուգանք)՝ նախագծով առաջարկվող պատասխանատվության միջոցը և որպես ՀԴՄ-ի կիրառության կանոնների խախտում նախատեսված պատասխանատվության միջոցը, ինչն ընդունելի չէ։ Այս առումով, հայտնում ենք, որ նախագծով ներկայացվող առաջարկությունն ընդունվելու պարագայում անհրաժեշտ է լինելու ուժը կորցրած ճանաչել հսկիչ (նույնականացման) նշաններով դրոշմավորված ապրանքների վաճառքի դեպքում այդ ապրանքների վրա առկա հսկիչ (նույնականացման) նշանների վերաբերյալ տեղեկատվությունը հարկային մարմնի միասնական շտեմարան չփոխանցելը ՀԴՄ-ի կիրառության կանոնների խախտում համարելու վերաբերյալ դրույթը։
Գտնում ենք նաև, որ առանձին քննարկման ենթակա հարց պետք է դառնա հարկային մարմին փոխանցման ենթակա տեղեկատվությունից տարբերվող տեղեկատվության շրջանակը Օրենսգրքով սահմանելու հարցը՝ հաշվի առնելով այն հանգամանքը, որ այդ տեղեկատվության շրջանակը հստակեցված չէ, և հետևաբար, հասկանալի չէ, թե նույնականացման միջոցի վերաբերյալ որ տեղեկատվությունը հարկային մարմին չներկայացնելն է առաջացնելու նախատեսվող պատասխանատվությունը:
	Ընդունվել է 
Նախագծում կատարվել են համապատասխան լրացումներ։ Խախտումները նախատեսվում է արձանագրել թեմատիկ ստուգման շրջանակներում (ակցիզային դրոշմանիշերի և (կամ) դրոշմապիտակների կամ նույնականացման միջոցների կիրառման ճշտության հարց)։
Միաժամանակ, նախագծով առաջարկվում է նույնականացման միջոցների վերաբերյալ տեղեկատվություն չփոխանցելու համար սահմանել առանձին պատասխանատվության միջոց՝ չկապելով այն ՀԴՄ կիրառության կանոնների խախտման հետ։ Նախագծի ընդունման դեպքում նախատեսվում է փոփոխություն կատարել ՀՀ կառավարության 2020 թվականի դեկտեմբերի 3-ի N 1976-Ն որոշման մեջ, որով ուժը կորցրած կճանաչվի այն դրույթը, որի համաձայն՝ հսկիչ (նույնականացման) նշաններով դրոշմավորված ապրանքների վաճառքի դեպքում այդ ապրանքների վրա առկա հսկիչ (նույնականացման) նշանների վերաբերյալ տեղեկատվությունը չփոխանցելը հարկային մարմնի միասնական շտեմարան սահմանվել է որպես ՀԴՄ-ի կիրառության կանոնների խախտում։

	2. Նախագծի 5-րդ հոդվածով առաջարկվում է Օրենսգրքի 419-րդ հոդվածի 11-րդ մասում «հսկիչ գնման ուսումնասիրության արձանագրության» բառերը փոխարինել «հարկային ստուգման ակտի» բառերով:
Վերոգրյալի արդյունքում ստացվում է, որ վճարային քարտերով անկանխիկ վճարումներ չընդունելու, այդ թվում՝ վճարային քարտերով անկանխիկ վճարումներ ընդունելու հնարավորություն չապահովելու փաստի՝ մեկ տարվա ընթացքում երկրորդ դեպք է համարվելու ոչ թե հսկիչ գնման ուսումնասիրության արձանագրության ամսաթվից հետո՝ մեկ տարվա ընթացքում, մինչև հաջորդ հսկիչ գնման ուսումնասիրության արձանագրության նախագծի ամսաթիվը խախտումը կատարելը այլ հարկային ստուգման ակտի ամսաթվից հետո՝ մեկ տարվա ընթացքում, մինչև հաջորդ հարկային ստուգման ամսաթիվը խախտումը կատարելը:
Վերոգրյալի կապակցությամբ, առաջարկում ենք նախագծով առաջարկվող «հարկային ստուգման ակտի» բառերից առաջ լրացնել «թեմատիկ» բառը՝ հաշվի առնելով այն հանգամանքը, որ խոսքը վճարային քարտերով անկանխիկ վճարումներ չընդունելու կամ նման հնարավորություն չապահովելու մասին է, որը համալիր հարկային ստուգմամբ հնարավոր չէ բացահայտել:
	Ընդունվել է



